
Stjórnarfundur miðvikudaginn 15. febrúar 2005. kl. 13:00.  Haldinn í Þróunarsetri Vestfjarða, Ísafirði og með aðstoð síma frá Patreksfirði.
Formaður bauð fundarmenn velkomna og boðaði þá dagskrábreytingu að tekin yrði fyrir fundargerð stjórnar FV frá 30. nóvember 2004,   Fundurinn var haldinn sameiginlega að hluta með Verkefnisstjórn um Byggðaáætlun fyrir Vestfirði.   Fundargerð borin upp og samþykkt.  Gengið var til boðaðrar dagskrár.
A. Málefni skrifstofu og stjórnar

1. Markaðsskrifstofa Vestfjarða - Svör sveitarstjórna við bréfi stjórnar Fjórðungssambandsins frá 26.nóvember 2004
Ekki hafa borist formleg svör frá öllum sveitarfélögum en staðfest er að erindið hefur verið kynnt og eða tekið fyrir í öllum sveitarstjórnum.  Niðurstaðan er að Bolungarvík, Ísafjarðarbær og Reykhólahreppur samþykkja aðild að Markaðsskrifstofu, Tálknafjarðarhreppur samþykkir aðild og Vesturbyggð tekur jákvætt í málið, en bæði sveitarfélögin setja fyrirvara um að starfsemin verði að hluta í Vestur Barð.    Árneshreppur, Kaldrananeshreppur og Hólmavíkurhreppur hafna aðild að svo stöddu.  Broddaneshreppur hafnar aðild alfarið.  Málið er til kynningar í Súðavíkurhreppi og Bæjarhreppi.   Miðað við fjárhagsáætlun 7,1 mkr, þá eru tryggð um 87 %  umbeðins fjármagns miðað við svör þeirra sveitarfélaga sem taka jákvætt í, eða samþykkja erindið.  Stjórn Fjórðungssambandsins telur að málið sé í réttum farvegi og það verði unnið áfram á vegum Atvinnuþróunarfélags Vestfjarða eins og samþykkt 49. Fjórðungsþings mælir fyrir um.

2. Vaxtarsamningur Vestfjarða til aukinnar samkeppnishæfni og sóknar

Skýrsla Verkefnisstjórnar um Byggðaáætlun Vestfjarða kynnti skýrsluna  Vaxtarsamningur Vestfjarða til aukinnar samkeppnishæfni og sóknar  á opnum fundi á Ísafirði þann 3. febrúar s.l..  Tillaga verkefnisstjórnar er að gerður verði vaxtarsamningur fyrir Vestfirði um þau verkefni sem tilgreind eru í skýrslunni.  Er þetta að sömu fyrirmynd og Vaxtarsamningur fyrir Eyjafjarðarsvæði sem gerður var í júlí 2004.    Stjórn Fjórðungssambands Vestfirðinga fagnar þessum áfanga og hvetur Iðnaðarráðherra að sett verði hið fyrsta af stað verkefnisstjórn um Vaxtarsamning Vestfjarða og Fjórðungssambandið hafi þar aðkomu að.
3. Þekkingarsetur Vestfjarða
Fundargerðir stjórnar og fulltrúaráðs Fræðslumiðstöðvar Vestfjarða kynntar og rætt um framgang málsins.  Stjórn Fjórðungssambandsins telur málið í eðlilegum farvegi og mun taka formlega afstöðu til þess þegar verkefnisstjórn um Þekkingarsetur Vestfjarða skilar sínum tillögum.    
4. Endurskoðun samstarfssamnings Atvinnuþróunarfélags Vestfjarða og Fjórðungssambands.  
Lagt fram bréf frá framkvæmdastjóra Atvinnuþróunarfélagsins frá 30. desember s.l. um endurskoðun samnings Atvinnuþróunarfélags og Fjórðungssambands frá mars 2004 samkvæmt ákvæði þar um.   Farið yfir forsendur og hugsanlegar breytingar.  Samþykkt að fela formanni stjórnar að fara yfir forsendur samnings og fjárhagsstöðu sambandsins.  Undir liðnum voru kynnt fyrstu drög að ársreikningi Fjórðungssambandsins fyrir árið 2004.
5. Samgöngunefnd FV, fundagerðir og önnur samgöngumál.

Ragnheiður Hákonardóttir, formaður samgöngunefndar fór yfir starf og áherslur nefndarinnar  og kynnti minnispunkta af fundum nefndarinnar, annarsvegar með stjórnendum Vegagerðarinnar í Reykjavík þann 16. nóvember s.l.,  og hinsvegar með samgönguráðherra á Ísafirði þann 15. desember s.l.   Fram kom að enn er unnið að því að marka framkvæmdafé til vegagerðar á Vestfjörðum, innan næsta fjögurra ára tímabils samgönguáætlunar.   
6. Eftirfylgni ályktana frá 49. Fjórðungsþingi.
Eftirfylgni mála hefur að mestu verið með þeim hætti að áherslum sambandsins hefur verið komið á framfæri við Verkefnisstjórn um Byggðaáætlunar Vestfjarða og hluti þeirra kemur fram í nýrri skýrslu verkefnisstjórnar.    Að öðru leyti hafa ekki borist viðbrögð frá ráðuneytum eða stofnunum þeirra að undanskildum samgönguráðuneyti og umhverfisráðuneyti.   Haldið verður áfram að ítreka þessi erindi eins og áður.  
B. Önnur mál
1. Byggðaáætlun 2006 -2009.  Kynningarfundur 18. febrúar 2005.
Kynnt bréf Byggðastofnunar, þar sem boðað er til fundar til kynningar á aðferðafræði við samningu Byggðaáætlunar 2006-2009.  Markmið fundarins er einnig að fá fram sjónarmið aðila varðandi form og innihald væntanlegrar byggðaáætlunar.  Samþykkt að stjórnarformaður og framkvæmdastjóri sæki fundinn.
2. Staðardagskrá 21.  Aðkoma sveitarfélaga við lok samningstíma.
Kynnt bréf frá Sambandi íslenskra sveitarfélaga um lok gildandi samnings um Staðardagskrá 21.  
3. Skýrsla vinnuhóps um aðgerðir til verndunar búsetu og menningarlandslags í Árneshreppi á Ströndum. 
Lagt fram til kynningar og umræðu.   Stjórn Fjórðungssambandsins hvetur þingmenn sem stóðu að samþykkt þingsályktunar um verndun búsetu og menningarlandslags í Árneshreppi að fylgja eftir niðurstöðum skýrslunnar.  
4. Skýrsla um viðhorf innflytjenda á Vestfjörðum og Austurlandi.  
Skýrslan kom út í janúar s.l. og var kynnt í blaðamannafundi í Reykjavík.  Hún er nú lögð fram til kynningar og verður send sveitarfélögum á Vestfjörðum.  Stjórn Fjórðungssambandsins samþykkir af þessu tilefni eftirfarandi ályktun um málefni Fjölmenningarseturs.  
Könnun meðal innflytjenda á Vestfjörðum og Austurlandi

Ályktun stjórnar Fjórðungssambands Vestfirðinga  15. febrúar 2005

Stjórn Fjórðungssambands Vestfirðinga  fagnar frumkvæði Fjölmenningarseturs á Vestfjörðum sem  í samráði við Félagsvísindastofnun Háskóla Íslands, framkvæmdi ítarlega viðhorfskönnun hjá innflytjendum á Vestfjörðum og Austurlandi.    

Stjórn Fjórðungssambands Vestfirðinga hvetur aðildarsveitarfélög sín til þess að kynna sér vel helstu niðurstöður könnunarinnar og samanburð sem gerður var á milli Vestfjarða og Austurlands.    Hér er um að ræða margvísleg “þjónustuverkefni” við innflytjendur,  sem eru mikilvæg til  að þeir komist sem fyrst inn í íslenskt samfélag og atvinnulíf.   

Verkefni þessi eru á hendi sveitarfélaga og ríkis og beinir stjórn Fjórðungssambands Vestfirðinga því til stjórnar Sambands Íslenskra sveitarfélaga að þau verði tekin til umfjöllunar á vettvangi Sambandsins og ríkisins.   Stjórn Fjórðungssambands Vestfirðinga vill í þessu sambandi benda á tillögu í Vaxtarsamningi Vestfjarða, að Fjölmenningarsetur verði landsmiðstöð í málefnum innflytjenda á Íslandi.

Greinargerð

Í skýrslu Fjölmenningarseturs um viðhorf innflytjenda á Vestfjörðum og Austurlandi, sem kynnt var þann 18. janúar s.l., er vönduð yfirferð á viðhorfum innflytjenda til íslenskukunnáttu, búsetu-, atvinnu- og samfélagsþáttum, enda hefur skýrslan fengið góða umfjöllun og eftirtekt í fjölmiðlum.  Fjórðungssamband Vestfirðinga og Samband sveitarfélaga á Austurlandi þakka Fjölmenningarsetri fyrir vel unnið verk og frumkvæðis í verkefninu.  

Mikilsvert er að hér hefur náðst marktæk könnun á högum innflytjenda á Vestfjörðum og Austurlandi.  Telja verður mikilvægt að slík könnun verði gerð fyrir allt landið og reynsla og þekking Fjölmenningarseturs við framkvæmd á slíku verkefni verði þar nýtt.  

Viðhorfskönnunin undirstrikar mikilvægi þess að innflytjendur geti komist sem fyrst  inn í íslenskt samfélag og atvinnulífi.  Grundvöllur þess er góð íslenskukunnátta og af könnuninni má ráða að gera þarf enn betur, en nú er gert á þeim vettvangi.  Hið ánægjulega er jákvætt viðhorf innflytjenda fyrir aukinni kunnáttu í tungumálinu.  Einnig má ráða af viðhorfskönnun Fjölmenningarseturs að fullur vilji er til þátttöku í atvinnulífi og samfélögum almennt og áberandi er áhugi til stofnunar eigin atvinnurekstrar.  

Framangreind verkefni eru í dag jafnt á sviði sveitarstjórna sem ríksivalds.  Með aukinni áherslu á þessu sviði verður að skýra nánar verkaskiptingu ríkis og sveitarfélaga og hvernig auknu fjármagni verður veitt til málaflokksins.   Samband sveitarfélaga á Austurlandi og Fjórðunssamband Vestfirðinga beinir því til stjórnar Sambands íslenskar sveitarfélaga að taka þetta málefni til umfjöllunar á vettvangi Sambandsins og ríkisins.   Stjórn Fjórðungssambands Vestfirðinga vill í þessu sambandi benda á tillögu í Vaxtarsamningi Vestfjarða, að Fjölmenningarsetur verði landsmiðstöð í málefnum innflytjenda á Íslandi.

5. Styrkbeiðnir. 

i. Ráðgjöf og  þjónusta vegna gerðar Sögukorts fyrir Vestfirði

Afgreiðslu frestað. 
ii. Evrópuverkefni NBT áður GTN.
Afgreiðslu frestað. 
iii. Minjasafnið á Hnjóti fyrir hönd þriggja annarra safna vegna þátttöku í NORCE, Evrópuverkefnis

Afgreiðslu frestað
iv. Náttúrustofa Vestfjarða fyrir hönd samstarfshóps um ráðstefnuna “Náttúra Vestfjarða og ferðamenn”. 

Afgreiðslu frestað.
v. Félag Árneshreppinga.  Heimildarmynd.  
Afgreiðslu frestað.

Í umræðu um styrkbeiðnir var framkvæmdastjóra falið að setja fram hugmyndir að reglum um afgreiðslu styrkja og framlaga, þar sem fram komi áætlun um kostnað, rekstur og fjármögnun.  Hafa verður að leiðarljósi að verkefnið styrki Vestfirði í heild og hagsmuni svæðisins.    
6. Sameining sveitarfélaga.  Samþykkt breytinga á sveitarstjórnarlögum vegna sameiningar sveitarfélaga. 
Lagt fram til kynningar. 

7. Fundagerðir; Heilbrigðiseftirlit Vestfjarða, skólanefnd Menntaskólans á Ísafirði og samtökum sveitarfélaga á Suðurlandi

Lagt fram til kynningar.

8. Önnur mál.

i. Byggðaáætlun fyrir árin 2006-2009.  

Byggðaáætlun 2006-2009,  er nú í undirbúningi að hálfu Byggðastofnunar en er á ábyrgð Iðnaðarráðherra.  Stjórn Fjórðungssambandsins áherslu á í aðdraganda Byggðaáætlunar á vönduð vinnubrögð og að áherslum sambandsins verði komið á framfæri við hlutaðeigandi aðila.

ii. Raforkulög.  
Stjórn Fjórðungssambands Vestfirðinga beinir því til iðnaðarráðherra að ný raforkulög leiði ekki til hækkunar hjá neytendum eins og rætt undir setningu laganna.

Fleira ekki gert og fundi slitið kl 15.30.

Fundinn sátu Guðni Geir Jóhannesson, Elías Jónatansson, Haraldur VA Jónsson, Ragnheiður Hákonardóttir og Þuríður Ingimundardóttir (í síma).  Auk þeirra sátu fundinn Aðalsteinn Óskarsson, framkvæmdastjóri og Arna Lára Jónsdóttir starfsmaður Atvest.
